
1. Inngangur

Yvirskipaðu reglurnar fyri grann​skoðan av almennum roknskapum eru ásettar í:

· § 45 í Ll. nr. 103 frá 26. juli 1994 “um stýris​skipan Føroya” (stýr​is​skip​anar​lógin)

Neyvari reglur eru ásettar í:

· Ll. nr. 25 frá 21. apríl 1999 “um grannskoðan av lands​roknskapinum v.m.” (grann​skoð​anar​lógin)


1.1 Løgtingsgrannskoðararnir

Løgtingið velur millum limir sínar 4 løgtingsgrannskoðarar, ið fara ígjøgnum árliga lands​rokn​skapin. Teir skulu ansa eftir, at allar inntøkur landsins eru settar í roknskapin, og at eingin útreiðsla er goldin uttan heimild í fíggjarlógini ella aðrari játtanarlóg, sí stýr​is​skip​an​ar​lógin § 45, stk. 2.

Løgtingsgrannskoðararnir skulu eisini ansa eftir, at roknskapurin er rættur, og at tær av​gerðir, sum rokn​skapurin fevnir um, eru samsvarandi veittum játtanum, galdandi lógum og fyri​skipanum, verandi avtalum og vanligum siði. Harumframt verður ansa eftir, at tað er hóskandi atborið fíggjarliga í sambandi við umsiting av ognum og viðvíkjandi rakstri av teimum stovnum og tí virksemi, roknskapurin fevnir um, sí grannskoðanarlógin § 4, stk. 3.

Í seinasta lagi 14 mánaðir aftaná, at fíggjarárið er liðið, leggja løgtingsgrannskoðararnir fyri Løg​tingið uppskot til samtyktar um at góðkenna landsroknskapin saman við við​merk​ing​um sínum. Tað sama er galdandi fyri roknskapir hjá landsstovnum o.l., um hesir ikki eru við í landsroknskapinum, sí grannskoðanarlógin § 19.
1.2 Roknskapargrannskoðanin

Arbeiðið hjá løgtingsgrannskoðarunum byggir á frágreiðingar frá roknskapargrannskoðanini, sí grannskoðanarlógin § 5, stk. 1.

Roknskapargrannskoðanin verður útint av:

· Landsgrannskoðanini, 
· løggildum ella skrásettum grann​​skoðarum.

Roknskapargrannskoðanin fevnir um somu roknskapir, sum løgtingsgrannskoðararnir skulu gjøgnumganga, sí grannskoðanarlógin § 7, stk. 1, og grannskoðanaruppgávurnar, sum eru álagdar roknskapargrannskoðanini, eru tær somu sum eftir​litsuppgávurnar, ið eru álagdar løgtingsgrannskoðarunum sambært § 4, stk. 2-3. Harafturat​ skal roknskapar​grann​​skoð​an​​​in ganga ígjøgnum tær av leiðsluni fyri​​skipaðu rokn​​skapar- og eftir​lits​skip​anir fyri at kann​a, um hesar eru tryggar, sí grann​skoð​an​arlógin § 7, stk. 2.
1.3 Frágreiðingar frá roknskapargrannskoðanini 
Roknskapargrannskoðanin skal senda landsstýrismanninum til viðmerkingar eina skrivliga frá​boðan um úrslitið av grannskoðanini. Eftir áheitan skal rokn​skapargrann​skoð​anin kunna lands​stýrismannin um, í hvønn mun og á hvønn hátt grannskoðað hevur verið, sí grann​skoð​an​arlógin § 12, stk. 1.

Innan 10 mán​aðir eftir fíggjarárslok letur roknskapargrannskoðanin løgtingsgrann​skoð​arunum eina frá​greið​ing um úrslitið av grannskoðanini, sí grannskoðanarlógin § 12, stk. 2. Áðrenn henda frágreiðing verður latin løg​tings​grann​skoð​arunum, skal hon verða løgd fyri lands​stýr​is​mann​in til viðmerkingar, uttan so at bræva​skifti áður hevur verið um tey mál, sum eru umrødd í frágreiðingini. Í frágreið​ing​ina til løg​tings​grannskoðararnar skulu takast við møg​uligar við​merk​ingar og fráboðanir frá lands​​stýris​mann​inum um tiltøk og ætlanir, sum frá​greið​ingin hev​ur elvt til, sí grannskoðanarlógin § 12, stk. 3.
1.3.1 Frágreiðing frá Landsgrannskoðanini

Eins og undanfarin ár hevur Landsgrannskoðanin latið løgtingsgrannskoðarunum eina samlaða árliga frágreið​ing um grannskoðan av landsroknskapinum. Í frágreiðingini verður  tikið samanum úrslitið av grannskoðanini á stovnum og skip​an​um innan tey ein​støku máls​økini. Í hesum sambandi eru eisini tiknar við møg​uligar við​merk​ingar og fráboðanir frá av​varð​andi lands​stýris​monnum, og víst verður eisini á, í hvønn mun viður​skifti, ið um​rødd eru í und​an​​farnum frágreiðingum, eru komin í rættlag.

Fyri hvørt málsøki verður í frágreiðingini víst á stovnar/høvuðskontur, har talan er um frá​vik/meir​nýtslu, og tiknar verða við frágreiðingar frá avvarðandi lands​stýr​is​​monnum um frá​vik ímillum játtanar- og roknskapartøl, sum hesir hava latið sambært § 11, stk. 3, í grann​skoð​anar​​lógini. 

Frágreiðingin, sum er dagfest 25. februar 2002, er løgd við sum fylgiskjal. Nið​anfyri hava løgtings​grann​skoðararnir gjørt sínar viðmerkingar, vísandi til síðutøl í frágreiðingini. 

1.3.2 Frágreiðingar frá privatum grannskoðarum

Privatir grannskoðarar grannskoða 18 landsstovnar/-grunnar, sum eru við í lands​rokn​skap​inum, umframt 19 sjálvsognarstovnar, sum verða tiknir við á fíggjarlógina sum “rakstrar​játtan”. Undir hvørjum málsøki hava løgtingsgrannskoðararnir víst á, hvørjir hesir roknskapir eru, og hava tikið við møguligar viðmerkingar frá privatu roknskapargrannskoðanini. 

2. Fíggjarmál

2.1 Frávik ímillum játtanartøl og roknskapartøl

Talan er um meirnýtslu á summum kontum. Vísandi til s. 7 hevur lands​stýris​maðurin greitt frá orsøkunum. Løgtingsgrannskoðararnir halda frágreiðingina vera nøktandi. 

2.2 Viðmerkingar í seinasta uppskoti til samtyktar

Niðanfyri verður kunnað um í hvønn mun viðurskifti, sum vórðu umrødd í seinasta upp​skoti til samtyktar, eru komin í rættlag:

2.2.1 Mál, sum eru loyst

Tryggingar​viðurskifti, s. 12: Í seinasta uppskoti til samtyktar átalaðu løg​​tings​grann​skoð​ar​ar​nir, at málið um tryggingar​viðurskiftini hevði drigið út í skjótt 10 ár. ”Rundskriv um trygg​ing​ar​viðurskifti landsins” er sett í gildi 1. januar 2003, og er sent øllum aðalráðunum.

Rentuskattur, s. 33: Umsitingin hevur ikki verið nøktandi í nógv ár. Ítøkiligar ábøtur eru settar í verk. 

2.2.2 Mál, sum ikki eru loyst

Tilknýti til fíggjarlóg, landsroknskap o.a., s. 9-10: Ivaspurningarnir á hesum øki eru fram​vegis ikki loystir. Í seinasta uppskoti til samtyktar umrøddu løgtingsgrannskoðararnir álitið frá Fíggjar​​mála​ráðnum frá november 2001 “um lands​stovnar og -grunnar, tilknýti til fíggjarlóg, lands​roknskap og grannskoð​araviðurskifti”. Niðurstøðan í álitinum er, at tað er í stríð við stýris​skipanarlógina, at :

· nakrir landsstovnar/–grunnar ikki verða tiknir við á fíggj​arlóg og í landsrokn​skapin

· roknskapirnir hjá fleiri landsstovnum/-grunnum ikki verða lagdir fyri Løgtingið

Álitið vísir á, hvussu trupulleikarnir kunnu verða loystir, og verður tað uppgávan hjá hvørjum aðalráði sær at finna eina loysn fyri teir landsstovnar og -grunnar, sum tey varða av. 

Í seinasta uppskoti til samtyktar heittu løgtingsgrannskoðararnir á løgmann um at ansa eftir, at stýris​skip​anar​lógin í fram​tíð​ini verður hildin, soleiðis at:

1. allir stovnar/grunnar, sum skulu við á fíggjarlógina, verða tiknir við á fíggjar​lógina 2003

2. at allir almennir roknskapir, sum sambært § 45, stk. 4, skulu verða lagdir fyri tingið, verða lagdir fyri tingið innan 1. juli 2002, galdandi fyri roknskapir frá fíggjarárinum 2001

Eingin av hesum ​stovn​um/-grunnum vóru við í fíggjarlógaruppskotinum fyri 2003, og heldur ongin lógar​broyt​ing er samtykt, sum heim​ilar, at virksemið verður hildið utt​an​fyri fíggjar​lóg​ina.

Vísandi til s. 10 harmast løgmaður um, at viðurskiftini á hesum øki framvegis eru ógreið. Fleiri arbeiðsbólkar arbeiða við málinum, og væntandi er greiða fingin á øllum ivamálum á ólavs​øku 2003. 

Á s. 18-20 verður m.a. kunnað um, hvørjir grunnar/stovnar talan er um. Hesir hava eina “egin​ogn” uml. 2 mia.kr. Av hesum er uml. 1 mia.kr. tøkur peningur og virðisbrøv, og uml. 1 mia.kr. eru útlán. Stýrini hjá fleiri av grunnunum/stovnunum og ráðgevar teirra, eru ikki samd​​ir í niðurstøðunum í álitinum hjá Fíggj​ar​mála​ráðnum. Eftir teirra áskoðan eru fleiri grunn​​​​ar/stovnar ikki ogn lands​kassans, tí talan er um sjálvs​​ognar​stovn​ar. 

 Í uppskoti til samtyktar um at góðkenna landsroknskapin fyri fíggjarárið 1999, sum varð lagt fyri ting​ið í mars 2001, umrøddu løgtingsgrannskoðararnir gongdina í málinum soleiðis:

“Í fleiri uppskotum til samtyktar hava løgtingsgrannskoðararnir víst á tað skeiva í, at útláns- og stuðulsvirksemið hjá fleiri almennum stovnum og grunnum ikki verður tikið við á fíggjarlógina. Vandi er fyri, at tað kann avlaga og undirgrava fíggjarligu karmarnar, sum Løgtingið leggur fyri við árligu fíggjarlógunum, og vandi er eisini fyri at missa tamarhaldið á umsitingarútreiðslunum, tá ið stovnar hava møguleika at fíggja sítt virk​semi uttan um fíggjarlógina. Tí má ansast eftir, at spurningurin, hvat skal við á fíggjar​lógina, ikki endar sum ein løgfrøðiligur stríðsspurningur.”

Málið tykist vera endað sum ein løgfrøðiligur stríðs​spurn​ing​​ur um niðurstøðurnar í álit​inum, sum Fíggj​ar​mál​a​​ráðið gjørdi í november 2001. Løgtingsgrannskoðararnir halda, at fleiri ivamál kundu verið loyst við, at landsstýrið út frá einum heildarsjónarmiði tók politiska støðu til, hvat ætlanin er við grunnunum/stovnunum í framtíðini, og legði uppskot um hetta fyri tingið til støðutakan. 

Játtanarskipanin, s. 10: Fíggjarmálaráðið hevur ikki, sum ætlanin var, dagført játtanar​skipan​ina og loyst ivamálini, ið eftir eru. 

Rokn​skap​ar​kunn​gerðin, s. 11: Kunngerðin er ikki enn dagførd, hóast tørvur er á hesum. 

Roknskaparreglugerðir, s. 11: Ikki allir stovnar hava eina góðkenda roknskap​ar​reglugerð.

Edv-trygd á Gjaldstovuni, s. 15: Ein frágreiðing vísti á, at edv-trygdin ikki var nóg góð, ser​liga grundað á hóttanina frá opna alnetinum. Gjald​stovan hevur sett í verk fleiri tiltøk, sum skulu loysa vansarnar.

Góðkenningarmannagongdir, s. 16-17: Flest øll aðalráð halda nú ásettu reglurnar um at góð​kenna greinaroknskapirnar mótvegis Fíggjarmálaráðnum.

Avstemman av fíggjarstøðuni, s. 17-18: Gjaldstovan hevur sett í verk eitt skipað avstemman​ar​​arbeiði. Størstu avstemmanartrupulleikarnir í dag eru framvegis millum høvuðsbók​haldið/landsroknskapin og skipanir sum Toll- og Skattstovan umsitur: persónsskattur, parta​felags​​skattur, inn​krev​jing​ar​skipanin, vinningsbýtisskattur, stuðul til flutning og dupult húsar​hald.  

Kapitalogn í landsfyritøkum, s. 20-21: Løgtingsgrannskoðararnir hava fleiri ferðir mælt til at fáa greiðu á hesum roknskaparposti. Eftirsum ósemja er um, hvørjar grunnar/stovnar landið eigur, er framvegis ógreitt, hvørjar stovnar/grunnar hesin roknskaparpostur eigur at fevna um.

Partafelagsskattur og persónsskattur, s. 23: Í mong ár hevur ikki verið samsvar millum skatta​debi​torarnar sambært skattaskipanunum og høvuðsbókhaldið/landsroknskapin. Løgtings​grann​skoð​ar​arnir hava fleiri ferðir heitt á landsstýris​mannin um at raðfesta hesa uppgávu høgt, og at áseta eitt greitt ábyrgd​ar​býti ímillum Toll- og Skattstovu Før​oya og Føroya Gjald​stovu.

Hóast nógv arbeiði er gjørt, er ikki komið á mál. Toll- og Skattstovan ætlaði, at arbeiðið at stemma av partafelagsskattin skuldi verða liðugt í mars 2003, og ætlaði síðani at fara undir at stemma av persónsskattin. Arbeiðið er seinkað.

Inniogn í Landsbankanum, s. 24: Hugtøkini “lands​kassin” og “lands​stovn​ar”, í lóg​ini “um Lands​bankan” og í lógini “um landskassans innlán og lán í Landsbank​an​um”, eru ógreið. Løg​tingsgrannskoðararnir hava fleiri ferðir mælt til at fáa greiðu á hesum. Lands​stovnar hava nógvan pening standandi í øðrum pen​​inga​stovnum, og nógvur peningur hjá landsstovnum og -grunnum sæst ikki í lands​rokn​skap​inum. Fíggjarmálaráðið ætlaði at greiða viðurskiftini við uppskoti til broyting í lóg “um Landsbankan”, sum skuldi verða lagt fyri Løg​ting​ið á heysti 2002, men hevur síðani boðað frá, at ætlanin er at seta ein óheftan arbeiðsbólk at endurskoða lóggávuna og koma við tilmæli um framtíðar bygnað. Løgtings​grann​skoðararnir halda tað vera óheppi, at málið ikki er loyst enn.

Roknskapar- og trygdarreglurnar á Toll- og Skattstovuni, s. 26-27: Ein samlað rokn​skapar​reglu​​gerð fyri Toll- og Skattstovu Føroya er gjørd, og er sett í gildi frá 1. januar 2003. Rokn​skapar​reglu​gerðin er løgd fyri landsstýrismannin at góðkenna. Landsgrannskoðanin hevur ikki kannað, í hvønn mun bøtt eru um veikleikarnar í gomlu reglunum.

Systemgrannskoðan o.a, s. 27-28: Sambært landsstýrismanninum eru nú nøktandi trygd​ar​fyri​skip​anir settar í verk viðvíkjandi edv-atgongd á Toll- og Skattstovuni. 

Skipanirnar hjá Toll- og Skattstovuni á Elektron verða fevndar av systemgrannskoðanini á hvørjum ári í framtíðini.

Skjalfestingin av skattaskipanini er ikki nøk​tandi. Ætlanin er at umleggja skattaskipanina í stig​um yvir 2-3 ár frá 2004.

Innkrevjing, s. 30-31: Nýggja innkrevjingarskipanin (IK-skipanin) frá 2000 fekst at virka væl fyri tey krøv, sum Toll- og Skattstovan framm​anundan varðaði av og kendi til. Vegna tíðar​neyð stóðust sera nógvir trupulleikar av at skipa inn​krevj​ing​ina av øðrum eftirstøðum. Stundir vóru ikki at gera eina neyva kravfesting, sum nágreiniliga lýsti, hvussu peninga- og bók​halds​renslið skuldi verða skipað fyri mongu debitorbólkarnar, sum lógu uttanfyri Toll- og Skatt​stovuna. Nógv orka er tí nýtt til at rætta feilir, upploysa millum​rokn​ingar, fyri​bils​bók​ing​ar o.a. Landsstýrismaðurin setti sær sum mál, at øll ógreið viður​skifti ímill​um IK- og FSL-skipanirnar skuldu verða komin í rættlag innan 1. november 2002, og IK-skipanin skuldi tá m.a. lúka øll krøv í roknskaparkunn​gerð​ini. 

Øll viðurskiftini eru ikki komin í rættlag, og arbeiðið við at skriva ná​grein​iligar brúkara​veg​leiðingar umframt veg​leiðingar um innkrevjing​ar​mann​a​gongdir er ikki liðugt enn. Lands​grannskoðanin vísir á vantandi stýring av verkætlanum viðvíkjandi innkrevjing av krøvum hjá øðrum stovnum. Arbeitt verður við at bøta um viðurskiftini. Løg​tings​grannskoðararnir mæla enn einaferð landsstýrismanninum til at fáa viðurskiftini í rættlag.

Innkrevjing av vinnulánum, s. 31-32: Fleiri ivamál eru m.a. um mótrokning, og arbeiðið gongur spakuliga, tí ongin arbeiðir burturav við at taka sær av hesum lánum.  Løg​tings​grann​skoð​ararnir mæla til, at arbeiðið verður betur skipað.

Framleiðsluavgjald, s. 33-34: Toll- og Skattstovan hevur arbeitt við at skjalprógva og umskipa ver​andi eftirlitsmannagongdir. Komið er ikki á mál við hesum arbeiði.

2.3 Aðrar viðmerkingar

Egnar búskaparskipanir, s. 12-13: Landsgrann​skoðanin heldur, at tað átti at verið møguligt er at samskipa arbeiðsuppgávur og edv-skipanir á fleiri økjum. Landsgrannskoðanin heldur eisini, at peningur og starvs​fólka​​orka verða ikki nýtt á skynsaman hátt, um arbeiðið at en​dur​nýggja fleiri bú​skap​ar​skip​anir ikki fer fram sum liður í eini yvir​skip​að​ari heildar​ætlan, har eisini bygn​að​urin verður endurskoðaður. Løgtingsgrannskoðararnir mæla lands​stýris​mann​inum til at kanna hesi viðurskifti nærri.  

Hølisviðurskifti/smáar umsitingareindir, s. 13: Lands​grann​skoðanin heldur, at smærri stovnar ofta binda óneyðuga nógva arbeiðsorku til at loysa lutfalsliga sera smáar umsitingaruppgávur. Landsgrannskoðanin heldur, tað kundi verið vert at kanna, um tað hevði loyst seg at savna stovnar/grunnar og fyri​sit​ingar í størri eindir í nýmótans umsit​ing​ar​bygningum. Løgtings​grann​skoðararnir mæla lands​stýris​mann​inum til at kanna hesi viðurskifti nærri.  

Skuld/brævalán, s. 25: Landsgrannskoðanin mælir aftur til at viðgera spurningin, um tað er skila​gott at nýta orku og pening at skriva út brævalán, samstundis sum landið hevur tøkt gjald​føri. Løgtingsgrannskoðararnir mæla lands​stýris​mann​inum til at kanna hesi viðurskifti nærri.  

3. Løgmansfyrisitingin 

3.1 Frávik ímillum játtanartøl og roknskapartøl

Vísandi til s. 37 halda løgtingsgrannskoðararnir frágreiðingarnar um frávik ímillum játtan og nýtslu vera nøktandi.

3.2 Viðmerkingar í seinasta uppskoti til samtyktar

Niðanfyri verður kunnað um, í hvønn mun viðurskifti, sum vórðu umrødd í seinasta upp​skoti til samtyktar, eru komin í rættlag:

3.2.1 Mál, sum ikki eru loyst

Samsýning o.a. til lands​stýrismenn, s. 37-39: Hóast tvær royndir, hevur tað ikki eydnast løg​manni at greiða heim​ild​ar​​spurn​ingin um kostnaðarendurgjald til telefon o.a. við eini lógar​broyting. “Gamla” lógin er fram​vegis í gildi. Løgmaður ætlar at leggja upp​skot fyri tingið um at seta óhefta 3-mannanevnd at geva løgmanni tilmæli um sam​sýningar og eftirløn lands​stýris​manna.

Alment um stuðulslóggávu og stuðuls​umsiting, s. 40: Í seinastu uppskoti til samtyktar varð um​røtt, at Landsgrannskoðanin hevði víst á, at nógvar studningsjáttanir verða bert lýstar við fáum orðum í viðmerkingunum til fíggj​arlógina. Fleiri stovnar/feløg kunnu fáa studning til somu endamál frá fleiri stuðulsjáttanum. Um​sit​ingin av studningi er á fleiri økjum fløkt og óskipað, og er merkt av tvørrandi heimild at áseta greið og einsháttað krøv í sambandi við máls​​við​gerð og út​gjalding. Løgtingsgrannskoðararnir mæltu til, at Løg​mansskrivstovan átók sær ein virknan og sam​skipandi leiklut til tess at bøta um verandi stuðulslóggávu. Ongar ábøtur eru fram​dar, men løgmaður hevur heitt á Fíggjarmálaráðið um at leiða eina arbeiðsbólk hesum viðvíkjandi. 

3.3 Privat grannskoðan 

Grunnur ætlaður brekaðum

Grannskoðaravirkið KPMG hevur grannskoðað rokn​skapin 2001. Sambært grannskoðanar​frá​greið​ingini var einki at finnast at. 

Hin føroyski happadrátturin

Grannskoðaravirkið INPACT hevur grannskoðað roknskapin 2001. Sambært grann​skoðanar​frágreiðingini var einki at finnast at. 

4. Fiskivinna

4.1 Frávik ímillum játtanartøl og roknskapartøl

Talan er um meirnýtslu á nøkrum kontum. Vísandi til s. 41-42 hevur lands​stýris​maðurin greitt frá orsøkunum. Løgtingsgrannskoðararnir halda frágreiðingina vera nøktandi. Eisini er víst á tær høvuðskontur, har farið er uppum ásetta lønarkarmin. Størst frávik er á játt​an​ini til Fiski​vinnu​royndir, har 2,3 mió.kr. eru nýttar til lønir, hóast eingin lønar​karmur er.

4.2 Viðmerkingar í seinasta uppskoti til samtyktar

Niðanfyri verður kunnað um í hvønn mun viðurskifti, sum vórðu umrødd í seinasta uppskoti til samtyktar, eru komin í rættlag:

4.3 Mál, sum ikki eru loyst:

Fiskiveiðieftirlit/tyrlutænastan, s. 42-43: Tá ið landið ger vinnuligar avtalur við almenn parta​feløg, eiga tær í so stóran mun sum gjørligt at byggja á vinnulig sjónarmið. Løgtingsgrann​skoð​ar​​arnir hildu í seinasta uppskoti til samtyktar, at Fiskimálaráðið hevði ikki lagt nóg stóran dent á hesi sjónarmið, tá tað gjørdi sáttmálan við Atlantsflog. 

Landsgrannskoðanin heldur, at roknskapurin hjá “tyrlutænastuni” fyri 2001 er ov lítið grein​aður, at tað er trupult at bera hann saman við rakstrar​ætlanina, og hevur mælt Fiski​mála​ráðn​um til at útvega neyvari upplýsingar um ávís viðurskifti.

Stuðulsskipanir, sum Lønjavningarstovan umsitur, s. 43-46: 

Lønjavningarstovan, s. 43-44: Síðani 1999 er víst á, at lógarkravda kunngerðin ikki er gjørd. Eisini er víst á, at tørvur er á at bøta um roknskaparreglur og innaneftirlit. Rokn​skap​ar​fólk, ið skuldi fremja hesar ábøtur, er ikki sett. Veikleikar í gomlu edv-skipanini eru ikki loyst​ir, men farið er undir at fyrireika nýggja skipan.  

Viðvíkjandi sjúkratrygd, s. 44-45: 

3. Til ber at fáa sjúkratrygd og samstundis fáa dagpening frá Føroya Vanlukkutrygging 

4. Eingin umsóknarfreist er ásett

5. Til ber at fáa sjúkratrygd og samstundis hava aðra inntøku 

6. Frítíðarløn verður goldin út, hóast eingin heimild er í lógini

7. Lógin er ikki samskipað við lógirnar um dagpening frá Almannastovuni og frá Van​lukku​​tryggingini

Løgtingsgrannskoðararnir hava áður mælt landsstýrismanninum til sum skjótast at taka stig til at broyta lógina í samráð við landsstýrismannin í almannamálum. Í september 2002 kunnaði landsstýrismaðurin um, at hann hevur tikið málið upp til polit​iska viðgerð, og at eitt “upprit til lands​stýrisfund” varð latið hinum landsstýrismonnunum til landsstýrisfundin 24. september 2002. 

Mánaðarligur minsta​forvinningur, s. 45-46: Løgtingsgrannskoðararnir hava eisini víst á, at tørvur var á greiðari reglum, ser​liga við​víkj​andi um​sit​ing/útrokning av minstaforvinningi til útróðrarmenn. Í september 2002 kunnaði landsstýrismaðurin um, at ein nevnd fór at verða sett á heysti 2002 at end​ur​​skoða alla skipanina. 

Fiskivinnuroyndir, s. 46: Løgtingsgrannskoðararnir hava í áravís víst á, at játtanin er ov lítið út​greinað, og hava mælt til at skipanin verður lógarfest. Hetta er ikki gjørt. Sambært lands​stýris​manninum er játtanin betur lýst í viðmerkingunum til fíggjarlógina, og arbeitt verður við at endurskoða og bøta um mannagongdir.

4.4 Privat grannskoðan

Forskotsgrunnur Fiskiflotans 

Grannskoðaravirkið KPMG hevur grannskoðað roknskapin 2001. Sambært grann​skoð​anar​frá​greiðingini var einki at finnast at. 

Grannskoðarin hevur víst á, at fyrisitingarliga vav grunsins er ikki serliga umfatandi, og tí er ikki møguligt at hava tann skilnað millum uppgávurnar, ið er treytin fyri einum virknum innanhýsis eftirliti. 

5. Vinnumál o.a.

5.1 Frávik ímillum játtanartøl og roknskapartøl

Vísandi til s. 47-48 halda løgtingsgrannskoðararnir frágreiðingarnar um frávik millum játtan og nýtslu vera nøktandi. 

5.2 Viðmerkingar í seinasta uppskoti til samtyktar

Niðanfyri verður kunnað um, í hvønn mun viðurskifti, sum vórðu umrødd í seinasta uppskoti til samtyktar, eru komin í rættlag:

5.2.1 Mál, sum eru loyst:

Endurgjald til skipa​smíð: Í seinastu frágreiðing vístu løgtingsgrannskoðararnir á, at lógin “um endurgjald til skipasmíð” ikki heimilaði táverandi stuðuls​manna​gongd, kunngerð væntaði, og mælt varð til at bøta um umsóknar​manna​gongdina. Lands​stýris​maðurin ætlaði at broyta lógina og endurskoða ​reglur og manna​gongdir. Lógin er síðani broytt, so samsvar er millum lóg og stuðulsmannagongd. 

Roknskaparreglugerðir, s. 48-49: Flest allar roknskaparreglugerðir eru nú góðkendar. 

5.2.2 Mál, sum ikki eru loyst:

Havbúnaðarroyndir: Í seinasta uppskoti til samtyktar vístu løgtingsgrannskoðararnir á, at teir hildu tað vera óheppið, at játtanin til Havbúnaðarroyndir ikki er nóg greið. Lógaruppskot um at avhenda almennar ognir til P/F Fiskaaling fall burtur, tá løgtingsval varð skrivað út í mars 2002. Landsstýrismaðurin ætlar at leggja nýtt uppskot fyri tingið í hesi tingsetuni.

Vantandi stjórnan av kunningartrygd, s. 49-51: 

Í seinasta uppskoti til samtyktar átalaðu løg​tings​​grannskoðararnir, at viður​skiftini vóru ó​skip​að á hesum týðandi øki, og løg​tings​grann​skoð​ararnir heittu á lands​stýris​mannin um at raðfesta hetta arbeiði høgt og fáa viðurskiftini í rætt​lag sum skjótast. Lands​grann​​skoðanin hevði m.a. víst á:

at arbeiðið innan landsumsitingina, at tryggja tann elektroniska partin av kunn​ingar​kerv​in​um, fór fram óskipað og uttan við​ur​kendar standardar, 

at tað lættliga kundi fáa sera óhepnar fylgjur, 

at vandi var fyri, at peningur og starvsfólkaorka verða ikki nýtt á skynsaman hátt,

at KT-Forum so at siga ikki var til longur,     

at DNL-stýrið hevði ikki ásett nakrar felags trygdarreglur, 

at tað var ógreitt, hvørja ábyrgd og hvønn myndugleika KT-forum, DNL-stýrið, onnur stýri og stovnar høvdu, og hvørjar avleiðing​arnar eru, verða boð ikki fylgd. 

Løgmaður ásannaði í oktober 2001, at eingin felags kunningar- ella trygd​ar​politikkur er ásett​​ur enn, og at lands​stýris​maður​in í vinnumálum hevur ábyrgdina av, at tað almenna hevur ein yvirskipaðan kunningartøkni- og trygdarpolitikk, ið skal taka støði í altjóða standardum innan stjórnan av KT-trygd. 

Landsstýrismaðurin í vinnumálum boðaði í februar 2002 frá, at eitt tilmæli fór at verða latið løgmanni og lands​stýris​monn​unum í seinasta lagi 1. mai 2002. Arbeiðið varð ikki liðugt til tíðina. 

Í august 2002 kunnaði landsstýrismaðurin um, at arbeiðið við at orða ein KT-trygdar​po​li​tikk er munandi meira víðtøkið og tíðarkrevjandi, og hann metir, at arbeiðið í fyrsta lagi kann verða liðugt í seinnu hálvu av 2003.

Landsgrannskoðanin vísir m.a. á, at ein fyritreyt fyri digitalisering er, at grundleggjandi trygdar​viður​skifti eru í lagi. Tá ræður um KT-trygd, heldur Landsgrannskoðanin, at verandi KT-bygnaður er eitt tað størsta vandamálið. Í dag hevur landsumsitingin eitt ótal av KT-skip​anum, og tíðum hava alt ov smáar umsitingarligar eindir ábyrgd av at keypa, broyta, halda við​​líka, menna og reka skip​an​ir, umsita net, trygd o.s.fr. Almenni KT-bygn​aðurin kundi verið væl betur skip​að​ur/samskipaður, men hann er í stóran mun ein spegilsmynd av einum undir​liggj​andi bygnaði. Landsgrannskoðanin heldur, at ein yvirskipaður KT-poli​tikk​ur/KT-trygd​ar​poli​tikk​ur ikki kann verða gjørdur, uttan at al​menni bygn​að​urin samstundis verður endur​skoð​aður við tí enda​máli at effek​ti​vi​​sera um​sitingina, t.v.s. gera hana bíligari og betri. 

Heilsufrøðiligu Starvsstovan, s. 52-53: 

Inntøku​fíggjað virksemi​: Víst varð á, at fleiri verkætlanir á Heilsufrøðiligu Starvsstovuni ikki lúka treytirnar í játtanarskipanini um inntøku​fíggjað virksemi, s. 53. Hetta er støðan á fleiri máls​økjum. Tørvur á einum greiðum skilnaði ímillum “inntøkufíggjað virksemi” og annað “stud​nings​fíggjað virksemi”, sum ikki er vinnu​ligt, men sum heilt ella lutvíst verður fíggjað av øðrum. Um privat feløg, grunnar o.o. eru við til at fíggja m.a. ymsar gransk​ing​ar​verk​ætlanir, er av​gerandi at staðfesta, at talan skal verða um gransk​ingar​virksemi, sum stovn​ur​in sjálvur hevur áhuga í at fremja, og at tað er stovnurin, sum hevur “ognarrættin” til úr​slit​ini, sum kunnu verða almannakunngjørd. 

Í seinasta uppskoti til samtyktar hildu løgtingsgrann​skoð​ar​arnir tað hava stóran týdning, at hesi viðurskifti verða tikin við í ætlaðu broytingunum av játtan​arskipanini. Sum áður víst á, er arbeiðið at broyta játtanarskipanina ikki liðugt. 
Kanningarstovur/kappingaravlagandi virksemi: Víst verður á, at prísirnir á kann​ing​ar​stov​un​um ikki lúka treytirnar í játtanarskipanini, og at virksemið kann vera kapp​ing​ar​av​lagandi, og í stríð við kappingarlógina. Landsstýrismaðurin ætlar, at kanningar​stov​urnar skulu lúka treyt​irnar.

5.2.3 Aðrar viðmerkingar

Rúsdrekkasøla Landsins, s. 53-54: Roknskaparreglugerðin er ikki góðkend, stovnurin liggur inni við ov nógvum gjaldføri, og mælt er til at bøta um veikleikar í lønarumsitingini og á edv-økinum. 

5.2.4 Privat grannskoðan

Strandfaraskip Landsins

Grannskoðaravirkið Inpact hevur grannskoðað roknskapin 2001. Sambært grann​skoðan​ar​frá​greiðingini var einki at finnast at. 

Grannskoðarin vísir á, at leiðslan á Strandfaraskipum Landsins hevur sett uml. 1,4 mió.kr. av til tap uppá skuldarar. Grannskoðarin metir, at 2,4 mió.kr. áttu at verið settar av. Leiðslan hevur tó mett, at tær uml. 850 t.kr., sum sendar eru sakførara at heinta inn, verða kravdar inn, og tí gjørdi leiðslan av ikki at seta meira av.

Grannskoðarin vísir á, at orsakað av ósemju við Tvøroyrar Kommunu um gjald fyri leigu av havn, varð einki leigugjald goldið í 2001. Semja er gjørd við Tvøroyrar Kommunu um, at leigugjaldið fyri 2001 skuldi verða 500 t.kr. Upphæddin er goldin og bókað í rokn​skapar​árinum 2002.

Vinnuframagrunnurin

Grannskoðaravirkið KPMG hevur grannskoðað roknskapin 2001. Sambært grann​skoðan​ar​frá​greiðingini var einki at finnast at. 

Grannskoðarin vísir á, at fyrisitingarliga vav grunsins er ikki serliga umfatandi, og tí er ikki møg​uligt at hava tann skilnað millum uppgávurnar, ið er treytin fyri einum virknum innan​hýsis eftirliti.

Grannskoðanin ger vart við, at sambært viðmerkingunum til lógina um Vinnuframa​grunn var ætlanin, at Landsstýrið skuldi yvirtaka øll lánini hjá grunnunum, ið vórðu tiknir av, í sambandi við at Vinnuframagrunnurin varð stovnaður. Men tá lógin varð lýst, varð Føroya Ídnaðargrunnur ikki nevndur millum teir grunnar, har útlánini vórðu flutt til landskassan. Útlánini vóru virðissett til 0 kr., men í 2001 eru 903 t.kr. goldnar Vinnuframagrunninum fyri hesi lán. Vinnumálaráðið hevur í mars 2002 boðað frá, at upphæddin verður tikin við í stovnsfæið hjá Vinnuframagrunninum. Harafturat eru broytingar framdar í roknskapinum hjá Grunni Ferðavinnunar, soleiðis at stovnsfæið í Vinnuframagrunninum er økt við 240 t.kr.

Grannskoðarin vísir á, at starvsskipanin fyri stýrið hjá Vinnuframagrunninum er ikki liðug, og mælir til, at hon verður tilevnað so skjótt sum møguligt.

Postverk Føroya

Grannskoðaravirkið Rasmussen & Weihe hevur grannskoðað roknskapin 2001. Sambært grann​​​skoðan​ar​frá​greiðingini var einki at finnast at. 

Menningarstovan

Grannskoðaravirkið KPMG hevur grannskoðað roknskapin 2001. Sambært grann​skoðan​ar​frá​greiðingini var einki at finnast at. 

Grannskoðarin vísir á, at fyrisitingarliga vav grunsins er ikki serliga umfatandi, og tí er ikki møguligt at hava tann skilnað millum uppgávurnar, ið er treytin fyri einum virknum innanhýsis eftirliti.

Barsilsskipanin

Barsilsskipanin verður umsitin av Arbeiðsloysistryggingini. Grannskoðaravirkið Rasmussen & Weihe hevur grannskoðað roknskapin 2001. Sambært grann​skoðan​ar​frá​greiðingini var einki at finnast at. 

Grannskoðarin vísir á, at virki hava fingið ov nógv lønarendurgjald goldið út, og hevur mælt til, at eftirlit verður við givnum upplýsingum, og at ov nógv goldin barsils​peningur verður kravdur innaftur.

Grannskoðarin vísir á, at einki eftirlit er við persónum, ið møguliga hava tikið upp lønandi arbeiði í barsilstíðarskeiðinum, og mælir til, at tað verður gjørt.

Vinnumálaráðið og Arbeiðsloysisskipanin hava kunnað grannskoðaran um, at nevndu eftir​lit verða sett í verk.

6. Útbúgving og gransking o.a.

6.1 Frávik ímillum játtanartøl og roknskapartøl

Talan er um meirnýtslu á nøkrum høvuðskontum. Vísandi til s. 57-58 halda løgtings​grann​skoðararnir frágreiðingarnar um frávik ímillum játtan og nýtslu vera nøktandi.

Á s. 58 er víst á játtanir, har farið er uppum lønarkarmin. Størstu frávikini stava frá, at sundur​greinaðu ætlanirnar á fíggjarlógini samsvara ikki við, hvussu bókað verð​ur. Løg​tings​​​grann​skoðar​arnir mæla til at fáa hetta í rættlag.

6.2 Viðmerkingar í seinasta uppskoti til samtyktar

Niðanfyri verður kunnað um, í hvønn mun viðurskifti, sum vórðu umrødd í seinasta uppskoti til samtyktar, eru komin í rættlag:

6.2.1 Mál, sum ikki eru loyst

Fróðskaparsetur Føroya: Løgtingsgrannskoðararnir hava áður mælt landsstýris​mann​inum til at greiða spurningin, um talan er um ein sjálvsognar​stovn. Komið er ikki til nakra niðurstøðu. Sambært løgmanni verður arbeitt við málinum.

Sjálvsognarstovnar, “onnur játtan” ella “Rakstrarjáttan”: Í seinasta uppskoti til samtyktar átal​aðu løgtingsgrannskoðararnir, at Fíggjarmálaráðið ikki hevði ásett neyv​​ari reglur á hesum øki. Løg​tingsgrannskoðarunum kunnugt er tað ikki gjørt.

Musikkskúlaskipanin, s. 60: Løgtingsgrannskoðararnir mæltu til at endurskoða lógina, so​leið​is at fult samsvar verður ímillum praksis og allar ásetingar í lógini. Viðurskiftini eru ikki broytt. Landsstýrismaðurin hevur biðið um eitt tilmæli frá arbeiðsbólki.

Føroya Sjómansskúla og á Klaks​​vík​ar Sjómans​skúla, s. 62: Talan er um smáar flokkar, og saml​aða næmingatalið er minkandi. Landsstýrismaðurin hevði í 2002 ætlanir um taka spurn​ingin um at samskipa virksemi til viðgerðar. Hetta er ikki gjørt enn. 

Føroya Læraraskúli, s. 62-64:  Lønarumsitingin byggir ikki í øllum førum á eitt neyvt og skjal​​fest grundarlag, og mælt er til at bøta um viðurskiftini. Støðan er óbroytt, men arbeitt verður við málinum saman við Fíggjarmálaráðnum. Trupulleikarnir hjá Føroya Læraraskúla at halda játtanina í 2001 førdu við sær, at landsstýrismaðurin í juni 2001 mátti biðja Fíggj​ar​nevnd​ina um eykajáttan. Í fíggjarnevndarskjalinum boðaði landsstýrismaðurin frá, at hann hevði sett eina kanning í verk. Eitt grannskoðaravirki varð sett at kanna málið og lat Menta​mála​ráðnum eina frágreiðing. Mentamálaráðið var ikki nøgt við frágreiðingina og sendi hana aftur, saman við rokningini. Mentamálaráðið skuldi síðani sjálvt gera eina kanning, men hevði trupult við at manna eina kanningarnevnd. Síðani avgjørdi landsstýrismaðurin at keypa frá​greið​ingina, og við støði í henni er ætlanin at arbeiða víðari við málinum saman við Fíggj​ar​málaráðnum.  

Undir​vísingarskylda hjá skúlastjórunum, s. 64-65: Landsgrannskoðanin hevur í fleiri frágreið​ing​um umrøtt, at skúlastjórarnir á Maskin​meistara​skúlanum, Føroya Sjómansskúla og Klaks​víkar Sjómansskúla ikki undirvístu skylduga tímatalið, og hava hesir m.a. víst á, at skylduga tímatalið er ov høgt.  Eingin niðurstøða er enn í málinum.

Yrkisskúlar- og aðrir skúlar, s. 67-68: Løgtingsgrannskoðararnir vístu á, at hóast lógin ”um yrkisskúlar” kom í gildi 1. januar 1999, vóru neyvari reglur um rakstrarstuðul ikki ásettar, og heitt varð á lands​stýris​mann​in um at fáa hetta í rættlag. Landsgrannskoðanin heldur ein vanda liggja í, at Mentamálaráðið og skiftandi landsstýrismenn ikki gera lógarásettar kunn​gerðir.

Skúlabókagrunnurin og Bókamiðsølan, s. 68-69: Lógar​grundar​lagið fyri Føroya Skúla​bóka​​​grunn er ikki dagført, og ein nevnd er sett at arbeiða við málinum. Viður​skiftini viðvíkjandi Bókamið​søluni eru ikki greidd. Landsgrannskoðanin heldur, at gongdin í málinum viðvíkjandi Skúlabókagrunninum bendir á, at Mentamálaráðið og skiftandi landsstýrismenn í áravís hava skákað sær undan at loysa trup​ulleikarnar, við at seta nevndir at kanna, gera uppskot o.a., uttan at tað førir til ítøkilig úrslit.

Útbúgvingarstuðul og –lán, s. 69-71: Roknskaparreglugerðin er ikki góðkend, og arbeiðið við at gera reglur um innanhýsis eftirlit er ikki liðugt. Fleiri veikleikar eru við edv-skipanini, og arbeitt verður við at menna nýggja skipan. Hóast Løgtingið fyri skjótt 4 árum síðani broytti lógina, so Toll- og Skattstovan fekk heimild at krevja inn falna skuld, er so at siga einki kravt inn. 

Føroya Landsskjalasavn, s. 73-74: Løgtingsgrannskoðararnir vístu á, at nógvir stovnar hava ikki eina góðkenda journalskipan, og Landsskjalasavnið hevði ikki orku til at hava eftirlit við teim 125 stovnunum, sum stovnurin skal sambært skjalasavnslógini, og víst varð eisini á, at pláss er ikki at goyma øll savnindi. Sambært lands​stýrismanninum er bráðneyðugi hølis​tørvur​in nú nøktaður, og hann vil royna at útvega stovninum neyðuga orku til at skráseta journal​​viður​skifti hjá stovnunum og fyrireika lógarbroytingar, sum skulu tryggjað skiftið til kunn​ingar​tøkni. 

Landsgrannskoðanin vísir á, at nógvir stovnar ikki hava eina nøktandi journalskipan, og at aðalráð og stovnar gera íløgur í edv-jour​nal​​skip​anir, ofta hvør í sínum lagi. Um hetta var betur sam​skipað, kundu íløgur, rakstur, menning og viðlíka​hald av hesum skipanum verið væl bíligari. 

6.2.2 Aðrar viðmerkingar

Vantandi reglur fyri mannagongdum á roknskaparøkinum, s. 59: Arbeiðið hjá Menta​mála​ráð​num at góðkenna rokn​skap​arreglugerðir hevur ligið stilt eitt ár, men verður væntandi liðugt í februar 2003. 

Føroya Landsbókasavn, s. 71-73: Landsbókasavnið virkar eftir Ll. nr. 79/2001 ”um bóka​søvn”, sum er sett í gildi 1. januar 2002. Fleiri lógarkravdar reglur eru ikki ásettar. Løgtings​grann​skoð​ararnir mæla til, at hetta verður gjørt.

Stuðul til mentan og ítrótt, s. 75-79: Landsgrannskoðanin hevur kunnað seg nærri um um​sit​ing​ina av ymiskum stuðulsjáttanum, sum Mentamálaráðið umsitur, serliga har stuðulin verð​ur veittur feløgum. Mentamálaráðið hevur litið nøkrum feløgum upp í hendi at umsita stuð​ul, sum er játtaður á fíggjarlógini, men hevur ikki ásett leiðreglur ella treytir fyri, hvussu hesi feløg skulu umsita stuð​ulin, t.d. reglur um fíggjarætlan, eftirlit, roknskaparhald og grann​skoð​an. Landsstýrismaðurin hevur boðað frá, at Mentamálaráðið fer at taka stig til tílíkar manna​gongdir.

Mentamálaráðið umsitur eisini ein part av veddingarpengunum, sum fer til “børn og ung”. Í frágreiðing undir Sjálvstýrismál/løgmál hevur Landsgrannskoðanin greitt neyvari frá, at stuðul​in eisini verður veittur feløgum, sum í fleiri førum fáa stuðul frá øðrum játt​anum, Jóla​merkja​grunninum, megin​feløg​um umframt veddingar​pengar frá øðrum. 

Eins og Landsgrannskoðanin áður hevur víst á, halda løgtingsgrannskoðararnir, at umsit​ing​in av studningi til mentanarendamál sum heild tykist fløkt og óskipað, og at tørvur er á eini sanering/upprudding viðvíkjandi stuðuls​grund​arlagi/-lóggávu, so endamál og treytir o.a. verða greiðari. Støðan er tann sama á øðrum málsøkjum, og løgtingsgrannskoðararnir fegnast um, at løg​maður hevur tikið stig til at samskipa arbeiðið við at bøta um stuðulslóggávu og stuðuls​um​siting.  

6.3 Privat grannskoðan

Granskingarverkætlanin fyri økismenning

Grann​skoðara​virkið INPACT hevur grannskoðað roknskapin 2001. Sambært grannskoðanar​frágreiðingini var einki at finnast at.

Sjónvarp Føroya

Grann​skoðara​virkið INPACT hevur grannskoðað roknskapin 2001. Sambært grannskoðanar​frágreiðingini var einki at finnast at.

Grannskoðarin vísir á, at formelt skrásettu ognarviðurskiftini viðvíkjandi materiellu støðis​ognini eru ógreið, og tað hevur havt við sær, at onkur ivamál hava stungið seg upp. Sambært grannskoðaranum eru viðurskiftini ikki komin í rættlag.

Útvarp Føroya

Grann​skoðara​virkið INPACT hevur grannskoðað roknskapin 2001. Sambært grann​skoðanar​frágreiðingini var einki at finnast at.

Granskingargrunnurin

Roknskapur 2001 er ikki gjørdur. Fyrsta roknskaparskeið endar í desember 2002. 

Sernámsdepilin

Grannskoðaravirkið INPACT hevur grannskoðað roknskapin 2001.

Grannskoðarin vísir á, at hann í fleiri ár hevur gjørt vart við, at Sernámsdepilin er farin út um lønarkarmin, uttan at nøkur stig verða tikin fyri at halda hann. Sambært stovnsleiðsluni er neyðugt at taka av okkurt virksemi fyri at halda lønarkarmin, men politiskur meiriluti er ikki fyri tí.

Grannskoðarin vísir á, at stovnurin eigur at gera eina neyva rakstrarætlan niður á kontustøði, so tað er møguligt at staðfesta, hvar frávikini eru millum játtan og nýtslu. Grannskoðarin mælir til at fáa viðurskiftini í rættlag.

Føroya Handilsskúli

Grann​skoðara​virkið KPMG hevur grannskoðað roknskapin 2001. Sambært grann​skoðanar​frágreiðingini var einki at finnast at.

Í ”supplerandi upplýsingum” í grannskoðanarátekningini viðmerkir grannskoðarin, at tey formligu viðurskiftini frá almennari síðu ikki eru komin uppá pláss, tá ið talan er um starvsfólkasáttmálar fyri lærarar. Í grannskoðanarfrágreiðingini verður víst á, at eingin starvs​fólka​​sáttmáli er gjørdur fyri lærararnar, hvørki um lønar- ella eftir​lønar​viður​skifti. Grann​skoð​arin vísir á, at eins og undanfarin ár, er ikki gjørd fyrisitingarlig grann​skoðan, og tí er bert útint fíggjarlig grannskoðan av skúlanum.

Tekniski skúli í Tórshavn

Grann​skoðara​virkið KPMG hevur grannskoðað roknskapin 2001. Sambært grann​skoðanar​frágreiðingini var einki at finnast at.

Tekniski skúli í Klaksvík

PricewaterhouseCoopers hevur grannskoðað roknskapin fyri 2001. Sambært grann​skoðanar​frágreiðingini var einki at finnast at.

Listasavn Føroya

Grannskoðaravirkið Rasmussen & Weihe hevur grannskoðað roknskapin fyri 2001. Grann​skoðarin tekur fyrivarni í grannskoðanarátekningini. Fyrivarni snýr seg um, at ein partur av úrslitinum verður fluttur til Føroya Gjaldstovu. Føroya Gjaldstova hevur yvirtikið tær flestu útreiðslurnar, og hesar útreiðslur eru ikki tiknar við í roknskapinum. Eingin formlig avtala er um, hvussu stórur partur av ársúrslitinum skal fella til Føroya Gjaldstovu, og býtið av árs​úrslitinum verður avgjørt av nevndini hjá Listasavninum. 

7. Oljumál o.a.

7.1 Frávik millum játtanartøl og roknskapartøl

Vísandi til s. 81 halda løgtingsgrannskoðararnir frágreiðingarnar um frávik millum játtan og nýtslu vera nøktandi.

Umhvørvi, s. 81-82: Í seinasta uppskoti til samtyktar umrøddu løgtingsgrannskoðararnir, at umhvørvisøkið er merkt av vantandi reglum, kortleggingum og ætlanum. Ein arbeiðsbólkur hevði latið landsstýrismanninum til​mæli um ábøtur, og í fyrsta umfari varð raðfest at dagføra lóggávuna. 

Oljumálaráðið hevur í februar 2003 boðað frá, at farið er undir at gera uppskot til nýggja náttúruverndarlóg, sum verður lagt fyri Løgtingið á vári í 2004. At gera serstaka produkt- og kemikaliulóg er ein krevjandi uppgáva, sum arbeiðsorka ikki er til í løtuni. Í staðin verða kunngerðir gjørdar við heimild í verandi umhvørvisverndarlóg, sum ætlandi verður dag​førd í stigum í 2003 og 2004.

Avtala er gjørd við donsku stjórnina um at yvirtaka havumhvørvismál 1. mai 2003. Eftir ætlan verður uppskot um at dagføra havumhvørvislógina lagt fyri tingið á heysti 2003. 

8. Almanna- og heilsumál

8.1 Frávik ímillum játtanar- og roknskapartøl

Talan er um meirnýtslu á einstøkum kontum. Vísandi til s. 83-87 hevur lands​stýris​maðurin greitt frá orsøkunum. Størstu frávikini eru á hesum játtanum (1.000 kr.):

Sjúkrakassar (onnur játtan)


15.808

Landssjúkrahúsið (rakstrarjáttan)

  3.208

Serviðgerð uttanlands (rakstrarjáttan)

  1.248 

Dagpeningaskipanin (lógarbundin játtan)
  1.091

Vanlig forsorg (lógarbundin játtan)

  4.849 

Á s. 87 er víst á tær høvuðskontur, har farið er uppum ásetta lønarkarmin. Størstu frávikini eru á lógarbundnum játtanum. Í sundurgreiningini í viðmerkingunum til fíggjarlógina er ikki roknað við lønarútreiðslum. Kortini er talan um lønar​útgjaldingar uppá nærum 20 mió.kr. Løg​​tings​​grannskoðararnir hava fyrr átalað hetta ósamsvar og hava heitt á landsstýris​mannin um at fáa viðurskiftini í rættlag. 

8.2 Viðmerkingar í seinasta uppskoti til samtyktar

Niðanfyri verður Løgtingið kunnað um, í hvønn mun umrøddu viðurskiftini í seinasta upp​skoti til samtyktar, eru komin í rættlag: 

8.2.1 Mál, sum eru loyst: 

ALV-skúlin, s. 104: Hóast nærum um 10 ár vóru liðin, síðani tað varð staðfest, at eingin lógar​heim​ild var í forsorgarlógini, varð framhaldandi rindað fyri undir​vísing á ALV-skúl​an​um. Á fíggjarlógini fyri 2003 er ALV-skúlin nú tikin við sum rak​strar​játtan. Sam​ráð​ingar eru tiknar upp við Mentamálaráðið um framtíðarvirksemi skúlans.

Stuðulsfólkaøkið, s. 121-122: Bøtt er um nógvu veikleikarnar í roknskaparhaldinum og í um​sit​​ingini av lønum til stuðulsfólk. Eisini er lógargrundarlagið broytt, so tað nú er greið lóg​ar​heim​ild at rinda løn til stuðulsfólk.

8.2.2 Mál, sum ikki eru loyst: 

Trivnaðarmálaráðið, s. 87-90: Víst varð m.a. á vantandi reglugerðir fyri rokn​skap​ar​hald​inum í aðalráðnum og stovnum undir aðalráðnum. Sambært landsstýrismanninum skuldu flest allar regl​u​​gerðir verða góðkendar í februar 2002. Henda tíðarætlan helt ikki, og ikki allar reglu​gerðir eru góðkendar.  

Víst varð á, at stovnarnir undir Ráðnum hava í stóran mun sjálvir ásett, hvørjar edv-trygdar​reglur galda. Trivnaðarmálaráðið hevur síðani greitt frá, at arbeitt verður meira miðvíst við trygdar​spurn​ing​unum. Nógvir av stovnunum innan almanna- og heilsuøki hava edv-skráir, sum er fevndar av lógini um persónsupplýsingar. Lógin ásetir ávís trygdarkrøv, men kunn​gerð​in um hetta er ikki lýst, hóast tað í lógini er álagt stovnunum at lúka trygdarkrøvini í sein​asta lagi 1. juli 2001.  

Edv-viðurskifti á Almannastovuni, s. 92-96: Al​mann​a​​stovan og Almannamálaráðið hava bøtt um viðurskiftini á nøkrum økjum, á týð​andi økj​um eru ikki framdar nøktandi ábøtur. Skipanin er fram​haldandi ikki nóg trygg, og tað verður mett lítið sann​líkt, at hon lýkur trygdarkrøvini í lógini/kunngerðini um persónsupplýsingar.

Málsviðgerð, s. 96: Fleiri ferðir er mælt til at áseta minstukrøv til málsviðgerð og skjal​prógv, m.a. fyri at tryggja at málsviðgerðin lýkur krøv​ini í fyrisiting​arlógini um vegleiðing, parts​hoyr​​ing, skyldu at skriva upp o.t. Løgtingsgrannskoðararnir hava mælt landsstýrismanninum til at tryggja, at viðurskiftini koma í rættlag. Prosjektbólkur skuldi verða liðugur við arbeiðið medio 2002. Einki er hent í málinum, men arbeiðið fer at verða tikið uppaftur í 2003.

Almannapensjónir, s. 96-97: Nógv ivamál eru um um​rokn​ing, eftir​rokn​ing, aftur- og eftirgjald við​víkjandi pensjónum. Avgerðir hjá Almannastovuni eru í nógv​​um mál​um settar til viks av Kæru​nevndini, sum heldur, at antin eigur lógarásetingin at verða endurskoðað, ella eigur kunn​​gerð-/veg​leiðing at verða gjørd um, hvussu ein eftirrokning skal fara fram, frá byrjan til enda. Roynt verður at bøta um viðurskiftini við nýggjari vegleiðing.

Forsorgarveitingar sambært § 17 - mist arbeiðsinntøka, s. 103: Landsgrannskoðanin vísti fyrstu ferð í 1993 á ivasomu heimildina at veita endurgjald fyri mista inntøku. Soleiðis sum § 17 var orðað, varð hildið, at siðvenjan hjá Almannastovuni at veita endurgjald fyri inn​tøku​miss ikki var í tráð við lógina. Landsstýrismaðurin helt heimildina vera ivasama, men endalig avgerð var ikki tikin, um heimildin skal verða í eini nýggjari lóg um brekað børn, ella í einari nýggjari forsorgarlóg. Landsstýrismaðurin ætlaði at kanna viðurskiftini neyvari í 2002, men hevur síðani boðað frá, at heimildarspurningurin verður tikin upp í sambandi við gerð av nýggjari forsorgarlóg.

Annars varð víst á nógv ógreið viðurskifti í sambandi við sjálva útrokningina av mistari inntøku, t.d. vantandi heimild til at veita eina fasta upphædd til eykaútreiðslur uttan skjal​prógv, vantandi heimild at áseta eitt minsta​mark fyri stuðli, og víst varð á fleiri dømi um til​vild​ar​ligt inntøkugrundarlag. Landsstýrismaðurin ætlaði at kanna viðurskiftini neyvari í 2002, men hevur síðani boðað frá, at ongin endalig niðurstøða er gjørd.

Forsorgarveitingar sambært § 18 - endurbúgving, s. 103: Hóast 10 ár eru liðin, síðani fyrstu ferð heitt varð á Landsstýrið um at áseta reglur sambært § 18, stk. 6, í forsorgarlógini, eru tær enn ikki gjørdar. Í uppskotum til samtyktar er fleiri ferðir átalað, at neyvari reglur ikki verða gjørd​​ar. Landsstýrismaðurin hevur í oktober 2002 greitt frá, at eitt uppskot til vegleiðandi reglur um endurbúgving smb. § 18 í forsorgarlógini fór at verða sent til hoyringar seinast í árinum. Landsgrannskoðanini kunnugt er onki uppskot sent til hoyringar. 
Kontering av forsorgarveitingum, s. 104: Landsgrannskoðanin hevur til fánýtis øll nítiárini víst á, at kontering​ar​nar á almannaøkinum eru alt ov tilvildarligar, og at ein orsøk er, at eingin kont​er​ingar​​leiðbeining finst. Hóast fleiri ætlanir er einki hent. Landsstýrismaðurin boðaði í oktober 2002 frá, at hann tíverri má staðfesta, at eingin kont​er​ing​ar​leiðbeining var gjørd á forsorgarøkinum, men at arbeiðið fór at verða raðfest høgt, so veg​leið​ingin væntandi fór at verða liðug innan ½ ár.

Barnaforsorgarútreiðslur, s. 104-106: Víst varð á fleiri ógreið viðurskifti viðvíkjandi umsit​ing​ini av barnaforsorgarútreiðslum. Landsstýrismaðurin hevði ætlanir um at bøta um viður​skift​ini. Ábøtur vanta á fleiri økjum.

Dagpeningaútreiðslur, s. 106-110:  Víst varð á, at lógarásettu kunn​gerð​irnar eru ikki gjørdar, og leiðbeiningar vanta. Tørvur var á at bøta um: journalviðurskiftini, upp​​rita​bløð og skjal​prógv fyri útrokningum og innanhýsis eftirliti. Gjald og reglur fyri sjálv​bodnu tryggingina vóru ikki ásett. Ein fulltrúi varð í 2002 settur burturav til at greiða vant​andi kunn​gerð​ir/veg​leið​ingar. Í februar 2002 boðaði lands​stýr​is​​​maðurin frá ætlanum um ábøtur, sum flest allar skuldu verða framdar á vári 2002. 

Lógarásettu kunngerðirnar eru fram​vegis ikki gjørdar, og enn vanta leiðbeiningar. Gjald og reglur fyri sjálvbodnu tryggingina eru framvegis ikki ásettar, og einki er hent við​víkjandi innanhýsis eftirlitinum.

Barnapeningur veittur í forskoti, s. 111-112: Víst varð á vant​andi journalisering, at persóns​skilnaður var ikki millum skráseting og útgjald, og at arbeiðs​gongdin kann verða gjørd ein​faldari. Barna​​pening​ur verður ikki heintaður inn uttanfyri Norðurlond. Barna​peningur er ongan​tíð eftirgivin, og fylgt verður ikki við, um krøv verða fyrnað. Í februar 2002 boðaði lands​stýrismaðurin frá ætlanum um ábøtur í umsitingini av útgjaldi og inn​krevjing av barna​pen​ingi, men á fleiri økjum er onki hent.

Stuðul til uppihaldspening, s. 112-113: Víst varð á vantandi journalisering, at persóns​skilnaður var ikki millum skráseting og útgjald, tíðaravmarkanin var ikki røtt, og tvørrandi sam​skipan var millum tríggjar fyrisitingar, ið umsita forskotsrindan, innheintan av barna​peningi og stuðul til uppi​​halds​pening. Í februar 2002 boðaði landsstýrismaðurin frá ætlanum um ábøtur í umsit​ing​ini av stuðli til uppihaldspening, men at kalla einki er hent.

Hjálpartólamiðstøðin, s. 114-117: 

Heimildarspurningar: Landsgrannskoðanin kunnar m.a. um, at í februar 2001 varð ein frágreiðing og eitt notat sent landsstýrismanninum við ymsum heimildarspurn​ingum. Eftir fleiri áminningar svaraði lands​stýrismaðurin í september 2002. 

Hóast 2 ár eru liðin, hevur landsstýrismaðurin ikki tikið stig til at greiða heimildar​spurn​ingarnar í verandi lóggávu.

Onnur viðurskifti: Í mars 2001 átalaðu løgtingsgrannskoðararnir, at tað tók upp í 3 mán​aðir at avgreiða eina umsókn um vanligt hjálpartól, og heittu á landsstýris​mannin um beinan​veg​in at loysa trupul​leikarnar. Løg​​tings​​​grannskoðararnir átalaðu eisini, at einki goymslu​yvir​lit var. Í seinasta upp​skoti til samtyktar vístu løgtings​grannskoðararnir á, at goymslu​yvirlitið ikki var liðugt, og at av​greiðslutíðin framvegis var ov long, til stóran bága fyri brúkararnar.

Vísandi til s. 114 hevur landsstýrismaðurin í september 2002 greitt frá, at málini síðani 1. apríl 2002 eru raðfest í bráðmál, snarmál og vanlig mál. Fleiri fólk eru sett í starv á goymsl​uni, og arbeitt verður í løtuni við at skipa goymsluna fysiskt. Tá ið hetta arbeiði er liðugt, verður far​​ið í gongd við fullvegis at seta í verk goymslu​skipanina. Arbeiðið verður væntandi liðugt inn​​an næsta ½ árið. 

Brúkaragjøld fyri heimahjálp, s. 118: Síðani 1994 er í grannskoðanarfrágreiðingum víst á, at mannagongdin í sambandi við brúk​aragjøld var óneyðuga tung og arb​eiðs​krevj​andi. Hon hevði við sær dupult​inn​tøppingar og nógv​ar vandar fyri feilum av manuellum saman​telj​ing​um, útrokn​ing​um, yvir​føringum av tøl​um o.ø.  Løgtingsgrannskoðararnir ​hava áður átalað, at onki var gjørt fyri at bøta um hesi viðurskifti.  Sambært landsstýrismanninum verður bíðað til nýggj lønarforskipan verður tikin í nýtslu, væntandi í 2002. Henda tíðarætlan helt ikki, sam​bært landsstýrismanninum er ilt at meta um, nær arbeiðið verður liðugt.

Serforsorgin, kunngerðir/rundskriv, s. 119-120: Síðani 1998 hava ætlanir verið um at bøta um kunn​​gerð og reglu​gerð viðvíkjandi búfólkum í sambýlum. Eftir bygnaðarbroytingar í 1998/99 eru fleiri kunngerðir/rundskriv viðvíkjandi Serforsorgini at kalla meira villleiðandi enn veg​leið​andi. Tíðarætlanir hava ikki hildið, men arbeiðið verður væntandi liðugt á vári 2003.

Blá​kross​heimið og Heilbrigdið, s. 125-127: Løgtingsgrannskoðararnir heittu á landsstýris​mann​​in um at áseta neyvari reglur fyri, hvørjir serligir stovn​ar hoyra undir sjúkrahúsverkið og virki tess, smb. § 2, stk. 3, í Ll. nr. 89/1996. Hetta er ikki gjørt. 

Sjúkrakassar, s. 128-130: Víst varð m.a. á ógreitt ábyrgd​ar- og arbeiðs​býti millum Almanna​stovuna og Almanna- og Heilsu​mál​aráðið. Almannastovan skjal​prógvar ikki grannskoðan av sjúkrakassunum, frá​greið​ingar verða ikki skrivaðar, og neyvari reglur fyri grannskoðanini eru ikki ásettar. Løgtings​grann​skoðararnir mæltu landsstýris​mann​inum til skjótast gjørligt at fáa viðurskiftini í rættlag. Viðurskiftini eru ikki broytt. 

8.3 Aðrar viðmerkingar

Umsiting av stuðulsjáttanum, s. 90: Viðvíkjandi stuðulslóggávu og umsiting av stuðuls​játt​anum í Trivnaðarmálaráðnum verður víst á somu trupulleikar sum á øðrum málsøkjum. 

Almannastovan, s. 91-92: Roknskaparreglugerðin var ikki endaliga góðkend, og reglur um ferðaforskot, fartelefonir, leasing og ognaryvirlit vóru ikki hildnar.

Stuðul til umsorganararbeiði fyri pensjónistar, s. 97-99: Lógargrundarlagið er ikki nóg greitt​/full​fíggjað sum stuðulsgrundarlag, lógarásetta kunngerðin er ikki er gjørd, málsviðgerð​in tók óneyðuga langa tíð, journal​viður​skiftini vóru ikki í lagi.

Ansingarsamsýning, s. 100-101: Hóast lógin hevur verið í gildi í nærum 20 ár, er lógarkravda kunngerðin ikki gjørd. Víst verður á, at ivi er, um upphæddin í 2000 er røtt, og mælt verður til at orða samsýningina greiðari í lógini. Í einum máli var ansingarsamsýning goldin í nærum 3 ár, hóast fráboðan til Almannastovuna um, at tann óhjálpni var farin á røktarheim.  

Útreiðslur viðvíkjandi føroyingum á stovni í Danmark o.a., s. 123-124: Endurgjald og við​bøtur byggja ikki á eitt nøktandi heimildargrundarlag, og tørvur er á neyvari reglum fyri endur​​rind​an av ferðaútreiðslum.

Kommunulæknaskipanin, s. 127: Hóast tað í lógini er álagt lands​stýr​ismanninum at áseta reglur, er hetta ikki gjørt. Sambært landsstýrismnninum verður bíðað, tí arbeitt verður við lóg​ar​​broytingum.

Skúlalæknaskipanin, s. 127-128: Skúlalæknaskipanin var partur av rammuavtaluni frá 1995 við donsku stjórnina, og bant heima​stýrið seg til at gera føroyska lóg á økinum í seinasta lagi í 1997. Lógaruppskot “um fyribyrgjandi heilsuskipanir fyri børn og ung” datt burtur í 2002. Landsstýrismaðurin hevur í november 2002 boðað frá, at hann hevur biðið umsitingina endur​skoða lógaruppskotið.

Í Føroyum eru 11 læknadømi. Í 2000 fingu 6 kommunulæknar, ið høvdu umsjón við uml. 2.300 næmingum, útgjald úr skipanini. 6.900 næmingar vóru í 1.–9. flokki í skúlaárinum 2000/01. Sostatt er tað bert ein triðingur av næmingunum, sum í dag koma undir lógarásettu skúl​alækna​skipan​ina. Eingin føroyskur sáttmáli er, og Komm​unulæknafelagið noktar lim​unum at taka á seg leys størv í skipanini. Kommunulæknarnir í skip​an​ini fáa tó loyvi at halda fram. Landsstýrismaðurin boðaði í august 2001 frá, at ætlanin var at sam​ráð​ast um løn​ar- og sátt​mála​​viðurskiftini, tá ið nýggja lógin varð samtykt. Lands​stýris​maðurin kunnaði í no​vemb​er 2002 um, at henda støða framvegis er galdandi.

Viðmerkingar, s. 130-132: Í viðmerkingum sínum vísir Landsgrannskoðanin m.a. á, at al​manna​lóggávan á fleiri økjum er ógreið, og at nógvar lógarásettar kunngerðir ikki eru gjørdar. Eitt stórt vandamál liggur í, at skiftandi landsstýrismenn sleppa sær undan at gera kunngerðir og loysa trupulleikar í verandi lóggávu, við ár um ár at skjóta seg undir at arbeitt verður við heilt nýggjari lóggávu á økinum. Við at gera heilt nýggjar lógir, uttan at loysa grundleggjandi trup​​ulleikar í verandi lóggávu, verða oftast bert nakrir av trupul​l​eik​unum loystir, meðan nýggir trupulleikar verða skaptir. Pensjónslógin og dag​pening​alógin eru ræðandi dømi um hetta.

Landsstýrismaðurin í almannamálum skrivaði í januar 2003: “Undirritaði og aðrir undan​farnir lands​stýrismenn hava víst á, at tað harmar okkum, at tað eru so fáar kunngerðir og leið​beiningar gjørdar á almannaøkinum. Undirritaði ivast ikki í, at viljin til at fáa hesar reglur gjørdar hevur verið til staðar. Tað hevði munandi lætt um bæði hjá lands​stýris​mann​in​um, borgarunum, umsitingini og kærustovnum, hvørt lóggávan var nútímansgjørd, og nærri reglur vóru gjørdar á øllum økjum.

Sum Landsgrannskoðanini ivaleyst kunnugt, so er almanna- og heilsuøkið frá 1. januar 2003 býtt sundur í tvey ráð. Vónandi fer hetta at bøta um arbeiðsbyrðuna, so betri stundir verða til hetta arbeiðið.”
Landsstýrismaðurin boðaði eisini frá, at hann vildi virka fyri, í so stóran mun sum gjørligt, at fáa bøtt um viðurskiftini.

Landsgrannskoðanin heldur lógargrundarlagið sum heild vera eitt tað størsta vandamálið í umsitingini. Á fleiri málsøkjum er lógargrundarlagið ófullfíggjað. Hóast tað í nógvum lógum er álagt landsstýrismanninum at seta neyvari reglur, verða tær ikki settar.

Gongdin seinastu nógvu árini hevur víst, at á týðandi økjum megnar landsumsitingin ikki at smíða góðar lógir og kunngerðir. Í dag hava vit 9 aðalráð við undirliggjandi stovnum, sum hvør sær hava ábyrgdina av at gera lógir. Tað hevur óivað sínar fyrimunir, men ein vansi er, at “soðið verður ov tunt”. Tað tykist vera torført at manna størv við løgfrøðingum, sum hava før​leik​a og royndir at smíða lógir. Tá ið eindirnar eru so smáar, er ofta eingin upplæring og sið​venja. Tað er kanska aftur ein atvold til starvsfólkaútskifting, og so heldur ónda ringrásin fram.

Í seinasta uppskoti til samtyktar staðfestu løgtingsgrannskoðararnir, at fleiri av trup​ulleik​un​um á almannaøkinum hava verið umrøddir í frágreiðingum í áravís. Løgtings​grann​skoð​ar​arn​ir átalaðu, at landsstýrismaðurin ár um ár vísir á, at trupulleikarnir vænt​andi verða loystir um stutta tíð, uttan at talið av óloystum málum tó minkar.

Vísandi til frágreiðingarnar frá Landsgrannskoðanini og landsstýrismanninum mega løg​tings​grannskoðararnir staðfesta, at støðan ikki er batnað.   

8.4 Privat grannskoðan

Landssjúkrahúsið, Klaksvíkar Sjúkrahús og Suðuroyar Sjúkrahús 

Grann​skoðara​virkið KPMG hevur grannskoðað roknskapirnar 2001. Grannskoðarin vísir enn einaferð á, at spurningurin ikki er greidd​ur um gjald fyri at nýta høli, starvsfólk, kann​ing​ar​stovu o.a. í sambandi við privata viðtalu hjá yvirlæknum innan sjúkra​hús​verkið. Løg​tings​​grann​skoðararnir heita aftur á landsstýrismannin um at tryggja, at viðurskiftini verða fingin í rætt​lag.

Hotel Tórshavn

Grann​skoðara​virkið KPMG hevur grannskoðað roknskapin 2001. Grannskoðarin vísir á, at roknskapar​reglugerð er ikki gjørd. 

Landsstýrismaðurin ger vart við, at landsroknskapurin vísir akontugjøld, og sam​svar er ikki millum grannskoðaða roknskapin og landsroknskapin. Løg​tings​​grann​skoðar​ar​nir heita á landsstýrismannin um at tryggja, at viðurskiftini verða fingin í rættlag.

Serviðgerð uttanlands

Grann​skoðara​virkið KPMG hevur grannskoðað roknskapin 2001. Grannskoðarin vísir á, at nærri reglur samb. § 5, stk. 1-2 í Ll. nr. 89/1996 eru ikki ásettar um, at yvirlæknarnir á sjúkra​húsunum hava rætt og skyldu at veita hjálp og taka ímóti hjálp frá hinum sjúkrahúsunum; rætt til at senda sjúklingar til viðgerð í Danmark, og í serligum føri kann ein yvirlækni við loyvi frá leiðsluni fyri sjúkra​hús​verkinum senda sjúklingar til viðgerð í øðrum londum. 

Løgtings​grannskoðararnir átala, at landsstýrismaðurin hevur ongar reglur ásett, hóast tað er honum álagt í lógini. 

Medicoteknisk tól

Grann​skoðara​virkið KPMG hevur grannskoðað roknskapin 2001. Sambært grannskoðanar​frágreiðingini var einki at finnast at.

Deildin fyri Arbeiðs- og almannaheilsu

Grann​skoðara​virkið KPMG hevur grannskoðað roknskapin 2001. Sambært grannskoðanar​frágreiðingini var einki at finnast at.

Apoteksverk Føroya

Grann​skoðara​virkið INPACT hevur grannskoðað roknskapin 2001. Sambært grannskoðanar​frágreiðingini var einki at finnast at.

Grannskoðarin vísir á, at nýggjur apoteksbygningur er í gerð í Runavík, og verður fíggj​aður beinleiðis á løgtingsfíggjarlógini, og kemur sostatt ikki í samlaða roknskapin hjá Apo​teks​verkinum. Grannskoðarin heldur tað vera óheppið og í stríð við apotekslógina, og mælir til, at apoteks​bygn​in​g​urin verður tikin við í samlaða roknskapin fyri Apoteksverkið, tá hann er lið​ugur, so roknskapurin vísir allar ognir Apoteksverksins.

Landsstýrismaðurin hevur í skrivi frá oktober 2002 til grannskoðaran gjørt vart við, at rokn​​skapurin fyri Apoteksverk Føroya samsvarar ikki við landsroknskapin, og vil heita á Apo​teks​verkið um at koma við einari frágreiðing.

Hvíldarheimið Naina

Grann​skoðara​virkið INPACT hevur grannskoðað roknskapin 2001. Sambært grannskoðanar​frágreiðingini var einki at finnast at.

Blindavinnan, Frítíðarheimið í Skrivaragøtu, Sambýlið Eysturstræti 4, Bústovnurin á Sólteigi, Tórshavnar Privata Vistarheim, Føroya Barnaheim

Grannskoðaravirkið INPACT hevur grannskoðað roknskapirnar 2001. Sambært grann​skoðan​ar​​frágreið​ingunum var einki at finnast at. 

Umlættingarheimið Dáin, Norðoya Ellis – og vistarheim

Grannskoðaravirkið v/Jóannis Skorheim hevur grannskoðað roknskapirnar 2001. Sambært grann​​skoðanarfrágreiðingunum var einki at finnast at. 

Røktar- og umlættingarheimið Lágargarður, Ellis- og avlamisheimið í Vágum

Grannskoðaravirkið KPMG hevur grannskoðað roknskapirnar 2001. Sambært grann​skoð​anar​frá​greið​ingunum var einki at finnast at. 

Grannskoðarin hevur víst á, at fyrisitingarliga vav stovnanna er ikki serliga umfatandi, og tí er ikki møguligt at hava tann skilnað millum uppgávurnar, ið er treytin fyri einum virknum inn​an​hýsis eftirliti. 

Tórshavnar Ellis- og umlættingarheim

Grannskoðaravirkið KPMG hevur grannskoðað roknskapin 2001. Sambært grannskoð​anar​frágreið​ingini var einki at finnast at. 

Norðoya Røktarheim, Suðuroyar Røktarheim

Grannskoðaravirkið KPMG hevur grannskoðað roknskapirnar 2001. Sambært grann​skoð​anar​frá​greið​ingunum var einki at finnast at.

Grannskoðarin hevur víst á, at Klaksvíkar Sjúkrahús og Norðoya Røktarheim hava felags​rakstur, og at Suðuroyar Sjúkrahús og Suðuroyar Røktarheim hava felagsrakstur. Grannskoð​arin hevur víst á, at minni ella meirnýtslan, eins og undanfarin ár, verður tilskrivað sjúkra​hús​un​um.

Landsstýrismaðurin hevur viðmerkt, at hann fer at kanna, um tær avtalur, sum liggja aftan​fyri hesi viðurskifti, eiga at verða broyttar.

Eysturoyar Røktar- og ellisheim

Grannskoðarastovan á Skála hevur grannskoðað roknskapin 2001. Sambært grann​skoð​anar​frá​greiðingini var einki at finnast at.

9. Sjálvstýrismál/løgmál 

9.1 Frávik ímillum játtanartøl og roknskapartøl

Vísandi til s. 133 halda løgtingsgrannskoðararnir frágreiðingarnar um frávik ímillum játtan og nýtslu vera nøktandi.

9.2 Viðmerkingar í seinasta uppskoti til samtyktar

Niðanfyri verður kunnað um, í hvønn mun viðurskifti, sum vórðu umrødd í seinasta upp​skoti til samtyktar, eru komin í rættlag:

9.2.1 Mál, sum eru loyst

Eftirkannan av lógaruppskotum og kunn​gerð​um, s. 141: Víst varð á, at ongar ítøki​ligar innanhýsis mannagongdir og reglur eru fyri sjálvum innihaldinum í eftirkanningini av lógar​upp​skotum og kunngerðum. Løgtingsgrannskoðararnir hildu tað hava stóran týdning, at hetta arbeiði er væl skipað, og mæltu til, at tað tilfar, sum verður lagt fyri tingið, verður málsliga betur greitt úr hondum. Løgmaður hevur víst á, at við rundskrivi nr. 2 frá 6. mars 2002 er bøtt um viður​skift​​ini.

Sjálvstýrisfyrisitingin, s. 133: Umrødd vóru ivamál um nevndar-, fundar- og ferðasam​sýn​ing​ar í sambandi við grundlógararbeiðið. Fleiri av ivamálunum stava frá, at vanligar upp​gerðir og skjalprógv vóru ikki nýtt. Sambært landsstýrismanninum verða allir partar av nevndar​arbeiði​num og –skipanini endurskoðaðir. 

9.2.2 Mál, sum ikki eru loyst

Hin føroyski Happadrátturin, s. 133: Happadrátturin gevur lítið og onki av sær longur. Lands​stýris​maðurin hevði tí sett ein arbeiðsbólk at endurskoða veddingarlógina. Umboð Løg​mála​ráðsins fór í annað starv, og tí hevur nevndararbeiðið ligið stilt, og verður væntandi tikið upp​aftur í vár. 

Politiskt virksemi og upplýsing, s. 140-141: Løg​tings​grann​skoðararnir hildu, at greiðari reglur og heimildir áttu at verið settar í lógina. Í einum lógaruppskoti hevur lands​stýr​is​mað​urin skot​ið upp at herða eftirlitsreglurnar. 

9.3 Aðrar viðmerkingar

Ítróttarvedding 133-140: Tað verður ikki mett skilagott, at 2 landsstýrismenn/aðalráð hava ábyrgd av vedd​ing​ar​pengunum. Tá ið Mentamálaráðið sjálvt umsitur ein part av pengunum, og hinir part​arnir fara til endamál, sum hoyra undir Mentamálaráðið, hevði tað verið greiðari, um Menta​mála​ráðið hevði alla ábyrgdina.

Víst verður á, at heimastýrið ikki hevur ásett nærri reglur um roknskap og grannskoðan, sum ásett í donsku veddingarlógini. Løgmálaráðið hevur í februar 2003 víst á, at ar​beiðs​bólk​ur​in, ið settur er at endurskoða vedd​ingarlógina, skal gera eitt uppskot til eina føroyska lands​vedd​​ingarskipan. Tað merkir so​statt, at støða eisini skal verða tikin til málið um ítróttar​vedd​ing.

Løgtingslóg um viðgerð av persónsupplýsingum, s. 142:  Í lógini eru ásett nøkur generell krøv til trygdarskipanir, sum verða nærri tilskilað í einari kunngerð. Hóast lógin kom í gildi 1. jan​uar 2002, er kunngerðin ikki gjørd. Í februar 2003 boðaði Løgmálaráðið frá, at uppskot til trygdarkunngerð er gjørt, og at kunngerðin væntandi fer at verða lýst seinni í mánaðinum. Løgtingsgrannskoðararnir halda tað vera óheppið, at neyðugar kunngerðir ikki straks verða gjørdar.

Løgtingsgrannskoðararnir, 27. februar 2003

_______________________________
______________________________
Bárður Nielsen, formaður
Hergeir Nielsen

_______________________________
______________________________

Kristian Magnussen
Poul Michelsen

